

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
         թիվ_______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 30-Ի  ԹԻՎ 1152-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Համաձայն «Լիցենզավորման մասին» Հայաստանի Հանրապետության օրենքի    10-րդ հոդվածի 3-րդ մասի` Հայաստանի Հանրապետության կառավարությունը                ո ր ո շ ու մ   է.
1. Հայաստանի Հանրապետության  կառավարության 2012 թվականի օգոստոսի  30-ի «Մասնավոր պահնորդական գործունեության լիցենզավորման կարգը, լիցենզիա ստանալու մասին հայտի և լիցենզիայի ձևերը հաստատելու մասին» թիվ 1152-Ն որոշման (այսուհետ՝ որոշում) 1-ին հավելվածի` 6-րդ կետը և 9-րդ կետի 2-րդ ենթակետն ուժը կորցրած ճանաչել։
2. Որոշման 1-ին կետի 2-րդ ենթակետով հաստատված հայտի ձևում 2-րդ պարբերությունը շարադրել հետևյալ խմբագրությամբ՝
	«Կից ներկայացնում եմ հետևյալ փաստաթղթերը՝
1) պահնորդի և (կամ) թիկնապահի՝ համապատասխան պատրաստություն (որակավորում) անցնելը հավաստող փաստաթղթերի, ինչպես նաև այդ անձանց անձնագրերի և նրանց հետ կնքված աշխատանքային պայմանագրերի պատճենները.
2) ____________________:»։
3. Սույն որոշումն ուժի մեջ է մտնում  պաշտոնական հրապարակման  օրվան հաջորդող տասներորդ օրը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                ՎԱՐՉԱՊԵՏ								Տ. ՍԱՐԳՍՅԱՆ		  


Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2002 թվականի դեկտեմբերի 5-ի  թիվ 2048-Ն որոշման մեջ լրացում և փոփոխություններ կատարելու մասին»,
«Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման մեջ փոփոխություններ կատարելու մասին»,
«Հայաստանի Հանրապետության կառավարության 2002 թվականի նոյեմբերի 28-ի  թիվ 2071-Ն որոշման մեջ փոփոխություններ կատարելու մասին»,
«Հայաստանի Հանրապետության կառավարության 2005 թվականի դեկտեմբերի 22-ի  թիվ 2302-Ն որոշման մեջ փոփոխություններ և լրացում կատարելու մասին»,
«Հայաստանի Հանրապետության կառավարության 2012 թվականի օգոստոսի 30-ի  թիվ 1152-Ն որոշման մեջ փոփոխություններ կատարելու մասին»
ՀՀ կառավարության որոշումների ընդունման

1. Ընթացիկ իրավիճակը և իրավական ակտերի ընդունման անհրաժեշտությունը.
ՀՀ կառավարության որոշումների նախագծերի նախապատրաստումը պայմանավորված է «Լիցենզավորման  մասին»  Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2013 թվականի ապրիլի 29-ի ՀՕ-48-Ն, «Պետական տուրքի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության 2013 թվականի ապրիլի 28-ի ՀՕ-49-Ն, «Լիցենզավորման  մասին»  Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության 2013 թվականի հունիսի 19-ի ՀՕ-87-Ն օրենքների ընդունմամբ: 
«Զենքի առևտուրը», «Զենքի արտադրությունը», «Պայթուցիկ նյութերի և պայթեցման սարքավորումների արտադրությունը»,  «Ինկասացիոն ծառայությունների մատուցումը» և «Մասնավոր պահնորդական գործունեությունը» ՀՀ կառավարության համապատասխան որոշումներով, բարդ ընթացակարգով լիցենզավորման ենթակա գործունեության տեսակներ են: Գործող լիցենզավորման կարգերով սահմանված լիցենզիա ստանալու համար ներկայացվող  անհրաժեշտ փաստաթղթերի ցանկում ընդգրկված են նաև պետական տուրքի վճարման անդորրագիրը և հարկ վճարողի հաշվառման համարի մասին տեղեկատվությունը: Քանի որ «Լիցենզավորման  մասին»  Հայաստանի Հանրապետության օրենքում կատարված փոփոխությունների արդյունքում հարկ վճարողի հաշվառման համարը ներկայացնելու պահանջը վերացել է, ինչպես նաև փոփոխվել է պետական տուրքի վճարման ընթացակարգը, հետևաբար անհրաժեշտություն է առաջացել համապատասխան լիցենզավորման կարգերում կատարել փոփոխություններ:
Բացի այդ, «Լիցենզավորման  մասին»  Հայաստանի Հանրապետության օրենքում կատարված փոփոխությունների արդյունքում փոփոխվել են լիցենզիայի տրման ժամկետները, հետևաբար անհրաժեշտություն է առաջացել լիցենզավորման կարգերով նախատեսված ժամկետները  համապատասխանեցնել օրենքին:
2. Առաջարկվող կարգավորման բնույթը.
Ներկայացվող ՀՀ կառավարության որոշումների նախագծերով լիցենզավորման կարգերը համապատասխանեցվում են «Լիցենզավորման մասին» ՀՀ օրենքի պահանջներին: Մասնավորապես, լիցենզիա ստանալու համար ներկայացվող փաստաթղթերի ցանկից հանվում են հարկ վճարողի հաշվառման համարի վերաբերյալ տեղեկատվությունը և պետական տուրքի վճարման անդորրագիր ներկայացնելու պահանջները և փոփոխվում է լիցենզիա տալու ժամկետը՝ 30 օրվա փոխարեն սահմանելով 23 աշխատանքային օր՝ «Լիցենզավորման մասին» օրենքին համապատասխան։ ՀՀ կառավարության 2002 թվականի դեկտեմբերի 5-ի թիվ 2048-Ն և ՀՀ կառավարության 2011 թվականի հունվարի 13-ի թիվ 12-Ն որոշումներում ժամկետները չեն փոխվել, քանի որ «Լիցենզավորման մասին» ՀՀ օրենքի 26-րդ հոդվածի 2-րդ մասով նախատեսված է, որ «բարդ լիցենզիան տրվում է լիցենզիա ստանալու համար սույն օրենքով նախատեսված բոլոր փաստաթղթերը ներկայացվելուց հետո` 23 աշխատանքային օրվա ընթացքում, եթե օրենքով այլ ժամկետ նախատեսված չէ», իսկ «Զենքի մասին» ՀՀ օրենքի 9-րդ հոդվածով լիցենզիա տալու ժամկետ է սահմանված մեկ ամիս։
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագծերը մշակվել են ՀՀ ոստիկանության իրավաբանական վարչության կողմից: 
4. Ակնկալվող արդյունքները. 

	Նախագծերի ընդունման արդյունքում լիցենզավորման կարգերը համապատասխանեցվում են «Լիցենզավորման մասին» ՀՀ օրենքի պահանջներին:

